
შესავალი
წმიდა   გრიგოლ   ფერაძის    თბილისის  სასწავლო უნივერსიტეტი საქართველოში ერთ-ერთი უმაღლესი საგანმანათლებლო დაწესებულებაა, რომელიც  სრულიად იზიარებს საგანმანათლებლო სივრცეში ევროპული ინტეგრაციის მნიშვნელობას და პათოსს და შესაბამისად,  სასწავლო უნივერსიტეტის საგანმანათლებლო პროგრამებზე სწავლების დებულებაში   ითვალისწინებს ბოლონიის ძირითად სასტარტო ღირებულებებს და მოთხოვნებს  და საქართველოს კანონს  „უმაღლესი განათლების შესახებ“. 
სასწავლო უნივერსიტეტში  სწავლება მიმდინარეობს შემდეგ ფაკულტეტებზე: ბიზნესის და მართვის, სოციალურ მეცნიერებათა,  ჰუმანიტარულ მეცნიერებათა, განათლება და სამართალი.  აღნიშნულ ფაკულტეტებზე სწავლება წარიმართება  ბაკალავრიატსა (სწავლების  I დონე)  და  მაგისტრატურაში (სწავლების II დონე).  
სასწავლო უნივერსიტეტი ხელს უწყობს სწავლებისა და  კვლევების ჰარმონიულ და გეგმაზომიერ განვითარებას, სასწავლო პროცესში კვევითი კომპონენტის წილობრივი რაოდენობის გაფართოებას, მუდმივ განახლებას და ინოვაციურ განვითარებას. 
აკადემიური კვალიფიკაციის პროგრამები უზრუნველყოფილია საუნივერსიტეტო ბაზებითა და მატერიალური რესურსებით. 
აღნიშნული ინსტრუქციის მომხმარებლებია: წმიდა გრიგოლ ფერაძის თბილისის სასწავლო უნივერსიტეტის აკადემიური და ადმინისტრაციული  პერსონალი, ასევე სტუდენტები, რადგან ისინი სასწავლო პროცესის თანაბარმნიშვნელოვანი მონაწილეები არიან. 
აღნიშნულ დოკუმენტს შეიძლება გაეცნოს ნებისმიერი დაინტერესებული პირი.   
გარდამავალი პერიოდი:
სასწავლო უნივერსიტეტი იმყოფება გარდამავალ ეტაპზე, რომელიც დასრულდება  მას შემდეგ,   რაც  სასწავლო უნივერსიტეტი მიიღებს სახელმწიფო აღიარებას აკრედიტაციის სახით. ახალი სტატუსი სასწავლო უნივერსიტეტში გამოიწვევს მის სტაბილურ განვითარებას. 

წინამდებარე  დებულების  შედგენის  მეთოდოლოგია:
დებულების მეთოდოლოგიურ საფუძველს  სასწავლო საბაზო მოდელის სახით, წარმოადგენს ევროპის საგანმანათლებლო პროგრამების სტრუქტურის დამუშავებული ვერსიების სასწავლო პროცესში ინტეგრაცია (იმპლემენტაცია), აგრეთვე, ბოლონიის პროცესის ღირებულებებზე დაფუძნებული ევროპული კრედიტის დაგროვების და ტრანსფერის, სწავლის, სწავლებისა და შეფასების ერთიანობის, სწავლების შედეგებზე და კომპეტენციათა გამომუშავებაზე აგებული სასწავლო პროცესის აღიარება: 
· ბოლონიის დეკლარაცია (უმაღლესი განათლების ევროპული სივრცე), 1999 წ;
· პრაღის კომუნიკე , 2001წ;
· ბერლინის კომუნიკე, 2003 წელი;
· ბერგენის კომუნიკე (უმაღლეს განათლებაზე პასუხისმგებელი ევროპელი მინისტრების კონფერენცია), 2005 წელი;
· ხარისხის უზრუნველყოფის ევროპული ქსელის (ENQA) მასალები;
· აკადემიური ცნობისა და მობილობის ეროვნული საინფორმაციო ცენტრების ევროპული ქსელის (ENIC) მასალები 
იხილეთ  ვებ მისამართები -  http://europa.eu.int;    http://tuning.unideusto.org 
ინსტრუქცია  ასევე ითვალისწინებს იმ სამუშაოს, რომელიც ჩატარდა უმაღლესი განათლების კვალიფიკაციის ჩარჩოს შესადგენად და აკრედიტაციის ინდიკატორის მოთხოვნათა ჩამოსაყალიბებლად საქართველოში.
· საქართელოს აკადემიური უმაღლესი განათლების კვალიფიკაციების ჩარჩო, 2007 წელი;
· საქართველოს განათლების კვალიფიკაციების ჩარჩო, 2008 წელი;
· საქართველოს კანონი „უმაღლესი განათლების შესახებ;
· სხვა ნორმატიული საკანონმდებლო ბაზა უმაღლესი განათლების შესახებ 

თავი  I. სასწავლო პროცესის დაგეგმვა
1.1. ზოგადი მოთხოვნები
სასწავლო პროცესის ძირითად მიზანს - ხარისხიანი სწავლების შედეგებზე ორიენტირებულ სასწავლო პროცესის ჩამოყალიბებას, წმიდა გრიგოლ ფერაძის სასწავლო უნივერსიტეტი შემდეგნაირად ახორციელებს:
· ნერგავს სასწავლო გეგმის მოდულებად განაწილებულ და ევროპული კრედიტის დაგროვების ტრანსფერის სისტემით აწყობილ კურიკულუმებს;
· სასწავლო გეგმას ადგენს - სავალდებულო და არჩევითი კურსების/დისციპლინების,  ძირითადი  და დამატებითი  მოდულების/სპეციალიზაციების კომბინირებით;
· ადგენს კომპეტენციების გამომუშავებაზე აგებულ სასწავლო სტრუქტურას (ზოგადი და დარგობრივი  კომპეტენციები);
· ნერგავს სწავლა - სწავლების და შეფასების ერთიან სისტემას;
· ქმნის ხარისხის უზრუნველყოფისა და კონტროლის სისტემას და სხვა 
1.2. ზოგადი  და სპეციფიკური კომპეტენციები
სასწავლო პროცესი შედგება ორი ეტაპისაგან. პირველ დონეზე სტუდენტმა უნდა შეიძინოს საბაზო ცოდნა, ზოგადი ბაკალავრიატის და დისციპლინის (კურსის) სპეციფიკური კომპეტენციები, ხოლო მეორე ეტაპზე - სტუდენტი მზად უნდა იყოს კვლევითი საქმიანობის გასაგრძელებლად. ჯამში ორივე დონე უნდა იძლეოდეს მკაფიო და კონკრეტულ შედეგებს და კომპეტენციათა ზუსტ განსაზღვრას. დონეებად განაწილებული საუნივერსიტეტო მოდელი პასუხს სცემს კითხვას, რისი გაკეთება შეუძლია სტუდენტს თითოეული დონის გავლის შემდგომ, კონკრეტული სამუშაო პერსპექტივის გათვალისწინებით. 
ზოგადი კომპეტენციები  არის - კომპეტენციათა პირველი რიგი, რომელიც მოიცავს მუშაობას ცოდნის ძირითადი საბაზისო უნარების დახვეწაზე. მაგალითად, ლოგიკური აზროვნების, ურთიერთობის ეთიკის, კომუნიკაციის, ჯგუფური და ინდივიდუალური მუშაობის ჩვევების გამომუშავებაზე და ა.შ. 
დარგობრივი კომპეტენციები  არის - დარგის სპეციფიკური ცოდნა და კონკრეტული სპეციალობისთვის დამახასიათებელი მიდგომის ასახვა განსაზღვრული კომპეტენციისა და საგანმანათლებლო პროგრამის (რომელი დონისაა) გათვალისწინებით. 
ამრიგად, ზოგად უნარებში შედის კოგნიტური და ტრანსფერული უნარების (მაგ., უცხო ენა, საინფორმაციო ტექნოლოგიები, აკადემიური წერა) განვითარებაზე მუშაობა, ხოლო დარგობრივი კომპეტენციის მთავარი შედეგი არის პრაქტიკული ხასიათის სამუშაოს ჩვევების გამომუშავება. 
1.3. საგანმანათლებლო პროგრამები 
საუნივერსიტეტო განათლების მიღება ნიშნავს,  სასწავლო უნივერსიტეტის აკადემიური   პერსონალის მიერ  სტუდენტის  უზრუნველყოფას  აკადემიური პროგრამების მაღალი ხარისხით, ხოლო სტუდენტი აცხადებს ნებას, მონაწილეობა მიიღოს სწავლების ამგვარად მოწოდებულ სისტემაში.  ამდენად, სტუდენტსა და სასწავლო უნივერსიტეტს შორის ფორმდება სასწავლო ხელშეკრულება, რომელშიც  გაწერილია შეთანხმების  პირობები. 
სასწავლო პროცესის მართვის მნიშვნელოვანი დოკუმენტია საგანმანათლებლო პროგრამის კურიკულუმი, რომელშიც გაწერილია სწავლების სრული ციკლი და სისტემა. კერძოდ, მოცემულია, პროგრამის მიზნები, სწავლის შედეგები, სასწავლო კურსები/მოდულები შესაბამისი კრედიტებით, სტუდენტთა შეფასების სისტემა და სასწავლო პროცესის ორგანიზების თავისებურებები. იგი იქმნება მიმართულების ლიდერის (პროგრამის ხელმძღვანელის) მიერ, განიხილება ფაკულტეტის საბჭოზე, ეგზავნება ვიზირებისთვის სასწავლო უნივერსიტეტის  ხარისხის უზრუნველყოფის სამსახურს და განსახილველად წარედგინება სასწავლო უნივერსიტეტის აკადემიურ საბჭოს. სრულყოფილი პროგრამის სასწავლო პროცესში ჩართვას ბრძანებით ადასტურებს რექტორი.

თავი II. ბაკალავრიატი
აკრედიტებული უმაღლესი დაწესებულებებისთვის საბაკალავრო პროგრამებზე სწავლის უფლება აქვს მხოლოდ იმ აბიტურიენტს, რომელმაც გაირა შესაბამისი ერთიანი ეროვნული გამოცდები საქართველოს განათლებისა და მეცნიერების სამინისტროს მიერ დადგენილი წესის შესაბამისად. 
აკრედიტირებულ უმაღლეს საგანმანათლებლო დაწესებულებაში აკრედიტებული პროგრამით სწავლა ერთიანი ეროვნული გამცდების  გავლის გარეშე საქართველოს განათლებისა და მეცნიერების სამინისტროს მიერ დადგენილი წესითა და დადგენილ ვადებში დასაშვებია:
1) იმ აბიტურიენტებისათვის, რომლებმაც უცხო ქვეყანაში მიიღეს სრული ზოგადი ან მისი ეკვივალენტური განათლება და სრული ზოგადი განათლების ბოლო ორი წელი ისწავლეს უცხო ქვეყანაში. 
2) სტუდენტებისათვის, რომლებიც უცხო ქვეყანაში ცხოვრობდნენ ბოლო ორი  ან მეტი წლის განმავლობაში და სწავლობენ უცხო ქვეყანაში ამ ქვეყნის კანონმდებლობის შესაბამისად აღიარებულ უმაღლეს საგანმანათლებლო დაწესებულებაში. 
· გარდამავალ პერიოდი 
 ინსტიტუციური  აკრედიტაციის მიღებამდე წმიდა   გრიგოლ   ფერაძის    თბილისის  სასწავლო უნივერსიტეტში სტუდენტთა ჩარიცხვა ხდება გამარტივებული წესით, კერძოდ: სრული ზოგადი განათლების დამადასტურებელი დოკუმენტის წარმოდგენისა და  აკადემიური რეგისტრაციის პირობების დაცვით. სასწავლო უნივერსიტეტის შესაბამის ფაკულტეტს შეუძლია გამოაცხადოს მიღების განსხვავებული პირობები, თუ  უნივერსიტეტში მისაღები კონტიგენტის მსურველთა რაოდენობამ გადააჭარბა გამოცხადებულ ქვოტას (მაგ., გაითვალისწინოს ეროვნული გამოცდების შედეგები)
· საბაკალავრო პროგრამის ძირითადი მოთხოვნა:
ბაკალავრიატი - აკადემიური უმაღლესი განათლების პირველი საფეხურის  საგანმანათლებლო პროგრამაა, რომელიც ითვალისინებს შესაბამისი სპეციალობის საფუძვლების სწავლებას, რაც აუცილებელია პირის მიღებული კვალიფიკაციით მუშაობისთვის და მაგისტრატურაში შემდგომი სწავლისათვის. ე.ი. საბაკალავრო კურიკულუმმა სტუდენტს უნდა მისცეს  საბაზო თეორიული ცოდნა და შეუნარჩუნოს სწავლების გაგრძელების შესაძლებლობა, გამოუმუშავოს ზოგადი კომპეტენციები: კონკრეტული დარგის, დისციპლინის თუ ინტერდისციპლინური მიდგომის ათვისების ფონზე. მისცეს სტუდენტს საშუალება, თავად მართოს სასწავლო პროცესი შეთავაზებული პროგრამების -  ძირითადი  და დამატებითი   სპეციალიზაციების/მოდულის ფარგლებში. 
· საბაკალავრო კურიკულუმის აგების საერთო საუნივერსიტეტო კონცეფცია
სასწავლო უნივერსიტეტში  ყველა სპეციალობის სტუდენტისათვის სწავლების პირველი წელი იწყება საფაკულტეტო დისციპლინებით და შემდგომში გრძელდება სპეციალობის ზოგადი ბლოკით, ხოლო მესამე სასწავლო წლიდან ბაკალავრს  შესაძლებლობა აქვს აირჩიოს  დამხმარე  სპეციალიზაციები შესაბამის ფაკულტეტებზე.   
საბაკალავრო პროგრამა ითვლება დასრულებულად, თუ კი სტუდენტმა დააგროვა 240 კრედიტი, რაც წელიწადში 60 კრედიტის, ხოლო სემესტრში 30 კრედიტის დაგროვებას ნიშნავს. ამ პირობებში  ბაკალავრის წლიური დატვირთვა 1500 საათის ტოლია. ეს ნიშნავს კვირაში -  40 საათიან (მ.შ.  20 საათიან საკონტაქტო დროით) დატვირთვას. 
ამდენად, ბაკალავრი არის - მფლობელი იმ აკადემიური ხარისხისა, რომელიც პირს აკადემიური უმაღლესი საგანმანათლებლო პროგრამის პირველი საფეხურისათვის - ბაკალავრიატისთვის დადგენილი კრედიტების რაოდენობის ათვისების შედეგად ენიჭება.
სასწავლო უნივერსიტეტში სასწავლო პროცესი გრძელდება წელიწადში  38 კვირა.
სასწავლო კვირათა რაოდენობა და სასწავლო პროცესის მართვაში ცვლილებების შეტანა ხორციელდება ინდივიდუალური ადმინისტრაციულ-სამართლებრივი აქტის გამოცემით. 

თავი III. მაგისტრატურა 
აკრედიტებული უმაღლესი დაწესებულებების სამაგისტრო პროგრამებზე მიღება ხორციელდება „უმაღლესი განათლების შესახებ“ საქართველოს კანონის შესაბამისად. სასწავლო უნივერსიტეტში სამაგისტრო პროგრამებზე მიიღება ყველა მსურველი, რომელმაც  წარმატებით ჩააბარა საერთო სამაგისტრო გამოცდა და გადალახა საერთო სამაგისტრო გამოცდაში საქართველოს კანნმდებლობით დადგენილი წესით მინიმალური კომპეტენციის ზღვარი და დაძლია საუნივერსიტეტო შიდა გამოცდები, რომელსაც აწესებს სასწავლო უნივერსიტეტი ფაკულტეტების სპეციფიურობიდან გამომდინარე. 
სამაგისტრო პროგრამების რაოდენობასა და მისაღები კონტიგენტის რიცხოვნობას ადგენენ ფაკულტეტები. 
· გარდამავალი  პერიოდი 
 ინსტიტუციური  აკრედიტაციის მიღებამდე წმიდა   გრიგოლ   ფერაძის    თბილისის  სასწავლო უნივერსიტეტში სტუდენტთა ჩარიცხვა ხდება გამარტივებული წესით, კერძოდ: ვისაც აქვს ბაკალავრის ან მასთან გათანაბრებული უმაღლესი განათლების დამადასტურებელი დოკუმენტი და სურს მიიღოს მაგისტრის ხარისხი სამაგისტრო პროგრამის მკაფიოდ გამოხატული მიზნების შესაბამისად.  სასწავლო უნივერსიტეტის შესაბამის ფაკულტეტს შეუძლია გამოაცხადოს მიღების განსხვავებული პირობები, თუ  უნივერსიტეტში მისაღები კონტიგენტის მსურველთა რაოდენობამ გადააჭარბა გამოცხადებულ კვოტას (მაგ., უნივერსიტეტში გადის გასაუბრებას სპეციალობასა და უცხო ენაში).
სამაგისტრო პროგრამებზე ჩარიცხვა შეიძლება ჩატარდეს რამოდენიმეჯერ. კერძოდ,  საშემოდგომო და საგაზაფხულო მიღებებზე. 
· სამაგისტრო  პროგრამის ძირითადი მოთხოვნა:
მაგისტრატურა - აკადემიური უმაღლესი განათლების მეორე საფეხურის საგანმანათლებლო პროგრამაა, რომელიც მოიცავს სამეცნიერო კვლევის ელემენტებს და მიზნად ისახავს ბაკალავრის შემდგომი დონის სპეციალისტის ან მკვლევარის მომზადებას, აგრეთვე, პირს ამზადებს მიღებული კვალიფიკაციით მუშაობისთვის. სწავლება სამაგისტრო პროგრამაზე გულისხმობს არანაკლებ ორწლიან პერიოდს  და 120    კრედიტის შესაბამისი მოცულობის ცოდნის დაგროვებას. პროგრამის კვლევითი კომპონენტის და სამაგისტრო ნაშრომის კონკრეტულ მოცულობებს ინდივიდუალურად ადგენს პროგრამის ხელმძღვანელი. ზოგადად, პროგრამის სასწავლო კომპონენტი შეადგენს   80-90 ECTS-ს, ხოლო კვლევითი კომპონენტი (მ.შ. საკურსო ნაშრომი,  სამაგისტრო ნაშრომი  და საწარმოო პრაქტიკა, შესაძლებელია სხვა კომბინაციაც) – 30-40 ECTS-ს. სამაგისტრო პროგრამას შეიძლება ხელმძღვანელობდეს მხოლოდ სრული ან  ასოცირებული პროფესორი.  
სამაგისტრო პროგრამისთვის მოქმედებს შეფასების იგივე სისტემა, რომელიც მიღებულია საბაკალავრო პროგრამაზე.  სამაგისტრო პროგრამის მომზადების წესსა და  ჩაბარების პირობებს ადგენს პროგრამის ხელმძღვანელი, ცალკეული პროგრამისა და კურიკულუმის სპეციფიკის გათვალისწინებით. 
· სამაგისტრო  კურიკულუმის აგების საერთო საუნივერსიტეტო კონცეფცია
სასწავლო უნივერსიტეტში  ყველა სპეციალობის სტუდენტისათვის სწავლების პირველი წელი იწყება სპეციალობის ზოგადი საბაზო კურსები/დისციპლინებით და გრძელდება სპეციალიზაციების დაუფლებით (მოდულების შეთავაზებით ).  
სამაგისტრო პროგრამა ითვლება დასრულებულად, თუ კი სტუდენტმა დააგროვა 120 კრედიტი, რაც წელიწადში 60 კრედიტის, ხოლო სემესტრში 30 კრედიტის დაგროვებას ნიშნავს. ამ პირობებში  მაგისტრანტების  წლიური დატვირთვა 1500 საათის ტოლია. 
ამდენად, მაგისტრი არის მფლობელი იმ აკადემიური ხარისხისა, რომელიც პირს აკადემიური უმაღლესი განათლების მეორე საფეხურისთვის - მაგისტრატურისთვის დადგენილი კრედიტების რაოდენობის ათვისების შედეგად ენიჭება.  
სასწავლო უნივერსიტეტში სასწავლო პროცესი გრძელდება წელიწადში  38 კვირა.
სასწავლო კვირათა რაოდენობა და სასწავლო პროცესის მართვაში ცვლილებების შეტანა ხორციელდება  უნივერსიტეტის ხარისხის მართვის სამსახურის ადმინისტრაციულ-სამართლებრივი აქტის გამოცემით. 
თავი IV. საფინანსო ვალდებულებები
· წმიდა გრიგოლ ფერაძის თბილისის სასწავლო უნივერსიტეტში სტუდენტთა ადმინისტრაციული რეგისტრაცია ტარდება ყოველი სემესტრის დასასრულს ან დაწყებამდე არაუგვიანეს 20 სამუშაო დღით ადრე;
· აკადემიური რეგისტრაციის შემდეგ, ფაკულტეტი არ განიხილავს სასწავლო უნივერსიტეტის აკადემიურ პროგრამებზე ჩარიცხული სტუდენტების პრეტენზიას სწავლების საფასურის დაბრუნების თაობაზე;
· აკადემიური რეგისტრაციის ვადებს ადგენს სასწავლო უნივერსიტეტის ადმინისტრაცია და  სტუდენტი ვალდებულია გაითვალისწინოს:  
1. გამოცხადებულ ვადაში შეავსოს აკადემიური რეგისტრაციის განაცხადი;
2. წარმოადგინოს სემესტრის სასწავლო ქირის გადახდილი ქვითარი;
3. ადმინისტრაციული რეგისტრაციის გაუვლელობის შემთხვევაში, სტუდენტის სასწავლო პერიოდი გაგრძელდება მორიგ რეგისტრაციამდე; 
4. სწავლების ქირის გადახდაში გათვალისწინებული იქნება შეღავანიანი რეჟიმი 
სწავლის საფასურის  გადავადების შეღავათიანი პირობები 
· სწავლის საფასურის  რაოდენობა განსაზღვრულია სასწავლო უნივერსიტეტის სასწავლო ხელშეკრულებაში;
· სწავლების ქირის გადახდის გადავადებას ექვემდებარება სტუდენტთა ის კონტიგენტი, რომელთა ოჯახი მიეკუთვნება სოციალურად დაუცველ ფენას, აგრეთვე, საქართველოს ტერიტორიული მთლიანობისთვის დაღუპული ოჯახის მარჩენალს, წარმატებული აკადემიური მოსწრების ან იშვიათი შემოქმედებითი უნარით დაჯილდოებული სტუდენტი. 
საგანმანათლებლო პროგრამებზე სწავლების ინსტრუქცია თავისთავად მოიცავს  ისეთ კომპონენტებს, როგორიცაა: თავად სასწავლო პროცესის წარმართვა  და მობილობა. აღნიშნულ საკითხებთან დაკავშირებით,  წმიდა გრიგოლ ფერაძის თბილისის სასწავლო უნივერსიტეტში შექმნილია დებულებები, რომელიც  დანართების სახით თან ერთვის საგანმანათლებლო პროგრამებზე სწავლების ინსტრუქციას. (იხ. დანართი #1; დანართი #2 )




                                                                                                            








                                                                                                          დანართი #1

წმიდა გრიგოლ ფერაძის  თბილისის სასწავლო უნივერსიტეტის 
სასწავლო პროცესის მარეგულირებელი წესი

განხილული და დამტკიცებულია  	                                  დამტკიცებულია  უნივერსიტეტის  
აკადემიური საბჭოს   სხდომაზე                         რექტორის ბრძანებით  (# 8.09. 09წ.)    ოქმი #----2009 w


თავი I. წმიდა გრიგოლ ფერაძის თბილისის სასწავლო უნივერსიტეტის  სტუდენტის სტატუსის მინიჭება 
1) ბაკალავრიატის სწავლების საფეხურზე სტუდენტის სტატუსის მოპოვების საფუძველია ერთიანი ეროვნული გამოცდების შედეგები; ბაკალავრის სტატუსი წარმოიშობა „უმაღლესი განათლების შესახებ“ საქართველოს კანონით დადგენილი წესით და მოქმედებს  სტუდენტის მოცემულ სასწავლო უნივერსიტეტში ჩარიცხვის მომენტიდან, სასწავლო უნივერსიტეტის წესდების, საბაკალავრო დებულების, შინაგანაწესის, საგანმანათლებლო  პროგრამებზე   სწავლების   ინსტრუქციისა  და მისი ადმინისტრაციის გადაწყვეტილებების საფუძველზე; 
2) მაგისტრატურის სწავლების საფეხურზე სტუდენტის სტატუსის მოპოვების საფუძველია ერთიანი ეროვნული გამოცდის შედეგი. სასწავლო უნივერსიტეტში სამაგისტრო პროგრამებზე მიიღება ყველა მსურველი, რომელმაც  წარმატებით ჩააბარა საერთო სამაგისტრო გამოცდა და გადალახა საერთო სამაგისტრო გამოცდაში საქართველოს კანნმდებლობით დადგენილი წესით მინიმალური კომპეტენციის ზღვარი და დაძლია საუნივერსიტეტო შიდა გამოცდები, რომელსაც აწესებს სასწავლო უნივერსიტეტი ფაკულტეტების სპეციფიკურობიდან გამომდინარე. მაგისტრანტის სტატუსი წარმოიშობა „უმაღლესი განათლების შესახებ“ საქართველოს კანონით დადგენილი წესით და მოქმედებს  სტუდენტის მოცემულ სასწავლო უნივერსიტეტში ჩარიცხვის მომენტიდან, სასწავლო უნივერსიტეტის დებულების, სამაგისტრო დებულების, შინაგანაწესის, საგანმანათლებლო  პროგრამებზე   სწავლების   ინსტრუქციისა და მისი ადმინისტრაციის გადაწყვეტილებების საფუძველზე;
3)სასწავლო უნივერსიტეტში სტუდენტთა (ბაკალავრთა და მაგისტრანტთა) ჩარიცხვის აუცილებელი პირობაა ადმინისტრაციული და აკადემიური რეგისტრაციის გავლა. ადმინისტრაციული რეგისტრაცია ხორციელდება 2 ეტაპად: წლის განმავლობაში სემესტრების მიხედვით.  ადმინისტრაციული რეგისტრაციის გაუვლელობის შემთხვევაში, სტუდენტი არ დაიშვება სასწავლო პროცესზე და შეუჩერდება სტუდენტის სტატუსი;
გარდამავალ ეტაპზე, ინსტიტუციონალური  აკრედიტაციის მიღებამდე - წმიდა   გრიგოლ   ფერაძის თბილისის  სასწავლო უნივერსიტეტში სტუდენტთა ჩარიცხვა  და მათთვის  სტატუსის მინიჭება  ხდება გამარტივებული წესით, კერძოდ: ბაკალავრიატში - სრული ზოგადი განათლების დამადასტურებელი დოკუმენტის წარმოდგენის და სასწავლო უნივერსიტეტის ადმინისტრაციული და  აკადემიური რეგისტრაციის პირობების დაცვით.  მაგისტრატურაში - ვისაც ბაკალავრის ან მასთან გათანაბრებული დოკუმენტის წარმოდგენისა  და შიდა საუნივერსიტეტო სამაგისტრო გამოცდების წარმატებით ჩაბარება.   როგორც ბაკალავრები, ასევე მაგისტრები გადიან  სასწავლო უნივერსიტეტის ადმინისტრაციულ და აკადემიურ რეგისტრაციას. 
· სტუდენტების საგრანტო კონკურსში გრანტის მოსაპოვებლად/გასაუმჯობესებლად მონაწილეობის საკითხი წესრიგდება საქართევლოს კანონმდებლობით.  
თავი II. წმიდა გრიგოლ ფერაძის თბილისის  სასწავლო უნივერსიტეტში გადაყვანის წესით ჩარიცხვა  
·  გადაყვანის წესით ჩარიცხვის უფლება, სწავლის მეორე წლიდან აქვს სტუდენტს, რომელიც სწავლობს აკრედიტებულ უმაღლეს საგანმანათლებლო დაწესებულებაში (უსდ), ან იმ არააკრედიტებულ უსდ-ში, რომლის საგანმანათლებლო პროგრამა კანონმდებლობით დადგენილი წესით ითვლებოდა აკრედიტებულად; 
·  ოკუპირებულ ტერიტორიებზე არსებული უმაღლესი სასწავლო დაწესებულების სტუდენტს,  ან  უცხო ქვეყნის უსდ-ს სტუდენტებს, რომელთა პროგრამა და შედეგები აღიარებული იქნება საქართველოს კანონმდებლობით ;
·  სხვა უსდ-დან გადმოყვანის წესით სტუდენტების ჩარიცხვა ხორციელდება კალენდარული წლის განმავლობაში ორჯერ განათლების აკრედიტაციის ეროვნული ცენტრის მიერ დადგენილ ვადაში. 
· გადაყვანის წესით კონკურსანტის ჩარიცხვა მოხდება იმ შემთხვევაში, თუ მიმღებმა  ფაკულტეტმა (პროგრამის ხელმძღვანელმა) სასწავლო უნივერსიტეტის ხარისხის მართვის უზრუნველყოფის სამასახურთან შეთანხმებით დაადგინა სტუდენტის მიერ ათვისებული პროგრამის თავსებადობა საკუთარ პროგრამასთან;

თავი III. წმიდა გრიგოლ ფერაძის თბილისის სასწავლო უნივერსიტეტში საგანმანათლებლო პროგრამის შეცვლის და გაუქმების წესი
· სასწავლო უნივერსიტეტი საკუთარი პროგრამის შეცვლის ან გაუქმების შემთხვევაში, უზრუნველყოფს სტუდენტს სხვა საგანმანათლებლო პროგრამის მიღების შესაძლებლობით;
· სტუდენტი უფლებამოსილია, გადავიდეს წმიდა გრიგოლ ფერაძის თბილისის სასწავლო უნივერსიტეტის ამავე ან მსგავსი მიმართულების სხვა საგანმანათლებლო პროგრამაზე, სწავლა განაგრძოს შეცვლილი პროგრამით ან მოახდინოს მისთვის სასურველი საგანმანათლებლო პროგრამის არჩევა სხვა უმაღლეს საგანმანათლებლო დაწესებულებაში;
· პროგრამის შეცვლის შემთხვევაში, სასწავლო უნივერსიტეტი უზრუნველყოფს თითოეული სტუდენტისათვის შესაბამისობების განსაზღვრას არსებული პროგრამის ფარგლებში გავლილი და ახალი საგანმანათლებლო პროგრამით გათვალისწინებულ სასწავლო დისციპლინათა შორის;
· საჭიროების შემთხვევაში, შეცვლილი საგანმანათლებლო პროგრამისათვის სტუდენტთან შეთანხმებით დგება ინდივიდუალური სასწავლო გეგმა;
· დამატებით სემესტრში, ინდივიდუალური გეგმით სწავლებისას, სტუდენტი განთავისუფლებულია სწავლის გადასახადისაგან;

თავი IV. წმიდა გრიგოლ ფერაძის თბილისის სასწავლო უნივერსიტეტში სტუდენტთა  აღდგენის წესით ჩარიცხვა 
· საქართველოს განათლებისა და მეცნიერების მინისტრის 2010 წლის 4 თებერვლის #10/ნ ძალაში შესვლამდე გარიცხული/ამორიცხული სტუდენტი განიხილება სტუდენტის სტატუსის შეჩერებულ პირად. გარიცხვის/ამორიცხვის შესახებ ბრძანების გამოცემიდან 10 წლის განმავლობაში და ამ ვადაში სტუდენტი უფლებამოსილია მიმართოს დაწესებულებას სტუდენტის სტატუსის აღდგენის თაობაზე ან ისარგებლოს მობილობის უფლებით;  
·  უმაღლეს საგანმანათლებლო დაწესებულებიდან გარიცხული/ამორიცხული   სტუდენტის აღდგენის შემთხვევაში, სტუდენტი სწავლას განაგრძობს იმ ეტაპიდან, რომელზეც შეუწყდა/შეუჩერდა სტუდენტის სტატუსი. 
თავი V. უცხო ქვეყნის მოქალაქეებისა და მოქალაქეობის არმქონე პირთა წმიდა გრიგოლ ფერაძის თბილისის სასწავლო უნივერსიტეტში ჩარიცხვა 
· წმიდა გრიგოლ ფერაძის თბილისის სასწავლო უნივერსიტეტი აკრედიტაციის შედეგად დადგენილი მისაღები კონტინგენტის ფარგლებში ახორციელებს  უცხო ქვეყნის მოქალაქეებისა და მოქალაქეობის არმქონე პირთა ჩარიცხვას;
· უცხო ქვეყნის მოქალაქეებისა და მოქალაქეობის არმქონე პირთა ჩარიცხვა ხორციელდება საქართველოს კანონმდებლობით დადგენილი წესების შესაბამისად.
 
თავი VI. წმიდა გრიგოლ ფერაძის თბილისის სასწავლო უნივერსიტეტის   სტუდენტთა  უფლება-მოვალეობები 
ა) სასწავლო უნივერსიტეტის სტუდენტს უფლება აქვს: 
· მოითხოვოს და მიიღოს ხარისხიანი განათლება;
·  აირჩიოს სასწავლო პროგრამა, საგნები (გარდა სავალდებულო საგნებისა);
· მიიღოს ამომწურავი ინფორმაცია სასწავლო უნივერსიტეტში არსებული საგანმანათლებლო პროგრამების თაობაზე და გაეცნოს  სასწავლო კურიკულუმსა და  სილაბუსებს; 
· მონაწილეობა მიიღოს მთლიანად სასწავლო უნივერსიტეტის მართვაში, აირჩიოს და იქნეს არჩეული უნივერსიტეტის მმართველობით ორგანოებში;
· შექმნას სტუდენტური თვითმმართველობა, აგრეთვე, არაპოლიტიკური და არარელიგიური ორგანიზაციები;
· მიიღოს ამომწურავი ინფორმაცია სასწავლო უნივერსიტეტის საქმიანობის  შესახებ;
· ისარგებლოს სასწავლო უნივერსიტეტის მატერიალურ-ტექნიკური, საბიბლიოთეკო, საინფორმაციო და სხვა საშუალებებით;
· მოითხოვოს და მიიღოს ყველა ნორმატიული და სამართლებრივი დოკუმენტი, რომელიც  ეხება მის სწავლებას;
· სურვილის შემთხვევაში, ისარგებლოს საქართველოში მოქმედი სტუდენტთა მობილობის წესებით;
· საქართველოს კანონმდებლობისა და მოცემული სასწავლო უნივერსიტეტის წესდების შესაბამისად, სახელმწიფოსგან, უნივერსიტეტის ან სხვა წყაროებიდან მიიღოს სტიპენდია, ფინანსური ან მატერიალური დახმარება, სხვა სახის შეღავათები;
·  მონაწილეობა მიიღოს ინდივიდუალური სასწავლო პროგრამის შემუშავებაში;
·  პერიოდულად მოახდინოს აკადემიური პერსონალის მუშაობის შეფასება;
·  ინფორმაცია საკუთარი შეხედულების, რწმენის, პოლიტიკური მრწამსის შესახებ იქონიოს კონფიდენციალურად;
·  მოაწყოს სხვადასხვა ხასიათის კულტ-საგანმანათლებლო ღონისძიებები;
· განახორციელოს ,,უმაღლესი განათლების შესახებ'' კანონით და საქართველოს კანონმდებლობით მისთვის მინიჭებული სხვა უფლებამოსილება;
     ბ) სასწავლო უნივერსიტეტის სტუდენტი ვალდებულია: 
· კეთილსინდისიერად შეასრულოს სასწავლო უნივერსიტეტის შინაგანაწესით და დებულებით, აგრეთვე, სასწავლო ხელშეკრულებით გათვალისწინებული ყველა დებულება;
·  ისწვლოს არჩეული კურუკულუმის და პროგრამის შესაბამისად;
·  არ დაარღვიოს სასწალო უნივერსიტეტში არსებული სწავლების რეჟიმი და ეთიკის კოდექსი;
·  არ დაარღვიოს სასწავლო უნივერსიტეტთან ფინანსური ვალდებულების შესრულების წესი, ხოლო მისი დარღვევის შემთხვევაში, მიიღოს ხელშეკრულებით გათვალისწინებული ეკონომიკური სანქცია, ყოველ გადაცილებულ დღეზე 0,01 %;
·  სასწავლო უნივერსიტეტის მიერ დადგენილ ვადებში გაიაროს ადმინისტრაციული რეგისტრაცია, რომლის გარეშე მას ეკრძალება აკადემიური რეგისტრაციის გავლა;
· გაუფრთხილდეს სასწავლო უნივერსიტეტის ქონებას, დაიცვას ტექნიკური უსაფრთხოების და ხანძარსაწინააღმდეგო წესები და სხვა;
· სტუდენტი ვალდებულია,   ის სასწავლო კურსები/ დისიციპლინები, რომელშიც  ვერ აიღო კრედიტი,   გაიაროს კურსი თავიდან სასწავლო უნივერსიტეტის მიერ მითითებულ ვადებში; 
გ)  სტუდენტისათვის შეუფერებელ და არაეთიკურ ქცევად ჩაითვლება: 
·  პლაგიატი - ნაშრომში სხვისი აზრისა თუ ნაშრომის ციტირება ავტორის მითითების გარეშე;
·  თამბაქოს მოწევა, გარდა სპეციალურად გამოყოფილი ადგილებისა; 
·  უხეში და არაეთიკური დამოკიდებულება, ძალადობა და შეურაცხყოფა სტუდენტების, აკადემიური, ადმინისტრაციული და დამხმარე პერსონალის მიმართ;
· შეფასების მიღების მცდელობა გამომცდელზე მუქარით, ფიზიკური ან ფსიქოლოგიური ზემოქმედებით, მოტყუებით, თაღლითობითა თუ სხვა დაუშვებელი ხერხებითა და ქმედებით; 

თავი VII.  სტუდენტის სტატუსის შეჩერება 
I) სტუდენტის სტატუსის შეჩერების საფუძველია: 
·  ადმინისტრაციული რეგისტრაციის გაუვლელობა (სტუდენტის სტატუსის ავტომატურ რეჟიმში შეჩერებისას, სემესტრების ათვლა გრძელდება და იგი სწავლას აგრძელებს იმ სემესტრიდან, რომელშიც გაივლის ადმინისტრაციულ რეგისტრაციას); 
· აკადემიური შვებულება, რომელიც სტუდენტს ეძლევა: 
ა) უცხოეთში სწავლის გაგრძელების მიზნით, არაუმეტეს სამი წლის ვადით, გარდა იმ შემთხვევისა, როცა დოკუმენტურად დასტურდება სასწავლო პროგრამის მეტი ხანგრძლივობა; 
ბ) სავალდებულო სამხედრო სამსახურში გაწვევის გამო;  
გ) მძიმე ავადმყოფობის მიზეზით;  
დ) ორსულობისა და ახალშობილთა მოვლის გამო (არაუმეტეს 2 სემესტრისა);  აკადემიურ შვებულებაში მყოფი სტუდენტი სწავლას აგრძელებს იმ სემესტრიდან, საიდანაც შეუჩერდა სტუდენტის სტატუსი; 
· სასაწავლო უნივერსიტეტის შინაგანაწესის დარღვევა;
·  ხელშეკრულების პირობების სისტემატიური დარღვევა;
· აკადემიური ან ფინანსური დავალიანება;
·  დისციპლინარული ან ეთიკის ნორმების უხეში დარღვევა;
·  სისხლის სამართლის პასუხისგებაში მიცემა მძიმე, ან განსაკუთრებით მძიმე  დანაშაულისათვის განაჩენის კანონიერ ძალაში შესვლამდე;
· სტუდენტის სტატუსის შეჩერებიდან პირს უწყდება სტუდენტის სტატუსი
II) სტუდენტის სტატუსის შეწყვეტა
სტუდენტის სტატუსის შეწყვეტის  საფუძველია: 
· საგანმანათლებლო პროგრამის დასრულება მოცემულ საფეხურზე;
· პირადი განცხადება;
· შესაბამისი საგანმანათლებლო პროგრამის მოთხოვნების შეუსრულებლობა;
· კანონიერ ძალაში შესული გამამტყუნებელი განაჩენი მძიმე, ან განსაკუთრებით მძიმე დანაშაულის ჩადენისათვის;
· ერთი და იმავე სავალდებულო სასწავლო კურსის სამჯერ მოსმენა და კრედიტის ვერ მიღება. 
· გარდაცვალება;
·  მე-5 პარაგრაფის  "გ” ქვეპუნქტით გათვალისწინებული ქმედებები;
· სტუდენტის სტატუსის შეწყვეტის შესახებ სამართლებრივი აქტით გათვალისწინებული სამართლებრივი შედეგები დგება ბრძანების გამოცემიდან 6 თვის შემდეგ. დროის ამ მონაკვეთში სტუდენტის სტატუსი ითვლება შეჩერებულად და სტუდენტს შეუძლია ისარგებლოს მობილობით;
 
თავი VIII. სწავლის საფასური 
· წმიდა გრიგოლ ფერაძის თბილისის სასაწავლო უნივერსიტეტში  სწავლის საფასური შეადგენს ყველა ფაკულტეტსა და სპეციალობაზე: 
ა) საქართველოს მოქალაქეებისათვის: 
· ბაკალავრიატში – 2500 ლარი; 
· მაგისტრატურაში – 2500 ლარი; 
ბ) უცხო ქვეყნის მოქალაქეებისა და მოქალაქეობის არმქონე პირთათვის: 
· ბაკალავრიატში – 3500 ლარი; 
· მაგისტრატურაში – 3500 ლარი; 
· იმ შემთხვევაში, როდესაც არსებობს პრეფერენციული (უფრო დაბალი, შეღავათიანი) ტარიფით გაფორმებული ხელშეკრულება, სტუდენტს სასწავლო პროგრამით გათვალისწინებულ ვადებში უნარჩუნდება ხელშეკრულებით დადგენილი საფასურის ოდენობა;
· სახელმწიფო გრანტით ნაწილობრივი დაფინანსების მქონე სტუდენტებმა სახელმწიფო დაფინანსებასა და სწავლის რეალურ საფასურს შორის სხვაობა უნდა დაფარონ ადმინისტრაციული რეგისტრაციისათვის დადგენილ ვადებში; 
· აკადემიურ შვებულებაში მყოფი სტუდენტის აღდგენის შემთხვევაში, სწავლის საფასური განისაზღვრება ამ პარაგრაფის ა და ბ ქვეპუნქტებით დადგენილი ტარიფით; 
·  პირმა, რომელსაც შეუწყდა სტუდენტის სტატუსი, აღდგენის შემთხვევაში უნდა განაახლოს ხელშეკრულება სასწავლო უნივერსიტეტთან. სწავლის საფასური ამ შემთხვევაში განისაზღვრება სტუდენტის სტატუსის აღდგენისას დადგენილი ტარიფით; 
·  სტუდენტის მიერ ადმინისტრაციული და აკადემიური რეგისტრაციის გავლა ნიშნავს მის მზაობას მონაწილეობა მიიღოს სასწავლო პროცესში, შესაბამის სემესტრულ – შუალედურ და დასკვნით გამოცდებში. არჩეული საგნის შეცვლის მოთხოვნა დასაშვებია სასწავლო პროცესის დაწყებიდან 2 კვირის ვადაში, რის შემდეგაც დაუშვებელია მომსახურების მიუღებლობის მოტივით გადახდილი თანხის დაბრუნების ან მისი მომდევნო სემესტრებში გადატანის მოთხოვნა; 
·  ადმინისტრაციული რეგისტრაციის დადგენილ ვადებში გავლის გარეშე სტუდენტის სასწავლო პროცესში თვითნებური მონაწილეობა არ წარმოშობს მის უფლებას მოითხოვოს ადმინისტრაციული რეგისტრაციის დამატებით გავლა და მიღებული მომსახურების (შუალედური შეფასებების) აღიარება; 

თავი IX. დამატებითი სემესტრის გავლა 
· სტუდენტს უფლება აქვს საგანმანათლებლო პროგრამით გათვალისწინებულ ვადებსა და დაფინანსების (სემესტრული გადასახადის) ფარგლებში განმეორებით მოისმინოს ცალკეული სასწავლო კურსები სემესტრულ სამუშაო ნორმად დადგენილი კრედიტების ოდენობით; 
· სტუდენტს, რომელმაც საგანმანათლებლო პროგრამით განსაზღვრულ ვადებში ვერ მოიპოვა შესაბამისი აკადემიური ხარისხი, უფლება ეძლევა თვითდაფინანსების გზით დაასრულოს სასწავლო პროგრამა მომდევნო, არაუმეტეს ოთხი სემესტრის მანძილზე; 
· დამატებითი სემესტრის სტუდენტს სწავლის საფასური განესაზღვრება დეკანატის წარდგინების საფუძველზე, შესასწავლი დისციპლინების კრედიტების მოცულობის ან სემესტრული გადასახადის შესაბამისად, შემდეგი წესით: 
ა) სემესტრში დაგეგმილი საგანმანათლებლო პროგრამის (30 კრედიტის მოცულობით) სრულად გავლის შემთხვევაში, საფასური განისაზღვრება მიმდინარე სასწავლო წელს დადგენილი ტარიფით; 
ბ) ცალკეული სასწავლო კურსის შესწავლისას საფასური განისაზღვრება საგნისათვის მინიჭებული კრედიტის შესაბამისად და შეადგენს: ბაკალავრიატში ყოველ კრედიტზე 25 ლარს, და მაგისტრატურაში - 35 ლარს; 
· სტუდენტს, რომელიც დამატებითი სემესტრებით გათვალისწინებულ ვადებშიც ვერ დააგროვებს შესაბამისი აკადემიური ხარისხის მინიჭებისათვის საჭირო კრედიტებს, შეუწყდება სტუდენტის სტატუსი და შეიძენს კურსმოსმენილის სტატუსს, რომელიც დასტურდება აკადემიური ცნობით. 

  თავი X. წმიდა გრიგოლ ფერაძის თბილისის სასწავლო უნივერსიტეტის  თავისუფალი მსმენელი 
· თავისუფალი მსმენელის სტატუსის მოპოვების უფლება აქვთ საქართველოსა და უცხოეთის სხვა უსდ-ს სტუდენტებს; 
·  თავისუფალი მსმენელის უფლებები განისაზღვრება წმიდა გრიგოლ ფერაძის თბილისის სასწავლო უნივერსიტეტის რექტორის ინდივიდუალური ადმინისტრაციულ-სამართლებრივი აქტით და მსმენელთან დადებული ხელშეკრულებით; 
· ბაკალავრიატში თავისუფალი მსმენელის სტატუსის მინიჭება ხდება არაუმეტეს ორი სემესტრის ვადით წმიდა გრიგოლ ფერაძის თბილისის სასწავლო უნივერსიტეტის  რექტორის ინდივიდუალური ადმინისტრაციულ-სამართლებრივი აქტით; 
· თავისუფალ მსმენელს უფლება აქვს საგანმანათლებლო პროგრამის ფარგლებში მოისმინოს მისთვის სასურველი სასწავლო დისციპლინები/კურსები სემესტრში არაუმეტეს 30 კრედიტის მოცულობით. მათი მოსმენისა და გამოცდების წარმატებით ჩაბარების შემდეგ კი,  მიიღოს დამადასტურებელი სერტიფიკატი; 
·  მაგისტრატურაში თავისუფალ მსმენელად შეიძლება ჩაირიცხოს დაინტერესებული პირი მაგისტრატურის მისაღები გამოცდების ჩაბარების გარეშე; 
·  თავისუფალ მსმენელად დარეგისტრირების ვადებს, მისაღებ კონტიგენტს და წარმოსადგენი დოკუმენტაციის ნუსხას ადგენს შესაბამისი სამაგისტრო პროგრამის ხელმძღვანელი. ინფორმაციის ხელმისაწვდომობა და საჯაროობა აუცილებელი მოთხოვნაა; 
·  თავისუფალი მსმენელის სტატუსის მაძიებელი განცხადებით მიმართავს  წმიდა გრიგოლ ფერაძის თბილისის სასწავლო უნივერსიტეტის ხარისხის უზრუნველყოფის სამსახურს  და თანხმობის შემთხვევაში, გადის ადმინისტრაციულ რეგისტრაციას დადგენილი საფასურის  გადახდით; 
· თავისუფალი მსმენელის მიერ სამაგისტრო პროგრამის სრულად გავლა არ აძლევს მას შესაბამის დარგში მაგისტრის აკადემიური ხარისხის მინიჭების მოთხოვნის უფლებას. მაგისტრის ხარისხის მოპოვების აუცილებელი წინაპირობაა წმიდა გრიგოლ ფერაძის თბილისის სასწავლო უნივერსიტეტის სასწავლო პროცესის მარეგულირებელი წესით გათვალისწინებული;
· მაგისტრანტს შეუძლია მოითხოვოს მის მიერ თავისუფალი მსმენელის სტატუსით მოსმენილი სასწავლო კურსებისა და მიღებული შეფასებების აღიარება.
·  თავისუფალი მსმენელისათვის სწავლის საფასური ბაკალავრიატსა და მაგისტრატურაში განისაზღვრება სასწავლო კურსის კრედიტების მოცულობის შესაბამისად და ერთი კრედიტის ღირებულება შეადგენს: 
ა) 2010 სასწავლო წლიდან თავისუფალი მსმენელისათვის სწავლის საფასური ორივე  საფეხურზე განისაზღვრება სასწავლო კურსის კრედიტების მოცულობის შესაბამისად და ერთი კრედიტის ღირებულება შეადგენს: საბაკალავრო პროგრამაზე 40 ლარს; სამაგისტრო პროგრამაზე - 50 ლარს.
ბ) ცალკეულ სამაგისტრო პროგრამაზე შეიძლება დაწესდეს სწავლების განსხვავებული საფასური, მაგრამ არანაკლებ ამ პუნქტის ,,ა” ქვეპუნქტით გათვალისწინებული ოდენობისა

 თავი XI. საქართველოსა და უცხოეთის უსდ-ში მიღებული შეფასებების აღიარება  
· წმიდა გრიგოლ ფერაძის თბილისის სასწავლო უნივერსიტეტის სტუდენტების, აგრეთვე, მობილობის ფარგლებში უნივერსიტეტში გადმოყვანის წესით ჩარიცხულთა მიერ საქართველოსა და უცხოეთის უსდ-ში მოსმენილი სასწავლო დისციპლინების/კურსის კრედიტების აღიარება ხდება უნივერსიტეტის ხარისხის უზრუნველყოფის სამსახურის მიერ ფაკულტეტის პროგრამის ხელმძღვანელის დასკვნის საფუძველზე; შეფასებების აღიარება დასაშვებია მხოლოდ იმ შემთხვევაში, თუ კონკრეტულ უსდ-ში სტუდენტმა სწავლა შეწყვიტა აღნიშნული პროგრამის შესწავლაში შესაბამისი აკადემიური ხარისხის დამადასტურებელი დიპლომის მიღების გარეშე. 

თავი XII. გამოცდების ჩატარების წესები 
· სტუდენტის სემესტრულ საბოლოო გამოცდაზე დაშვებისათვის აუცილებელი მინიმალური 11 ქულა.  სასწავლო კურსის სილაბუსი შეიძლება ითვალისწინებდეს სხვა მოთხოვნებს, მაგრამ არანაკლებ 11 ქულის;
·   სტუდენტის გამოცდაზე ჩაჭრის საფუძველია: 
ა) დანიშნულ გამოცდაზე გამოუცხადებლობა არასაპატიო მიზეზით ან გამოცხადება და გამოცდის მსვლელობისას აუდიტორიის დატოვება; 
ბ) შეფასების მიღება გამომცდელზე მუქარით, ფიზიკური თუ ფსიქოლოგიური ზემოქმედებით, მოტყუებით, თაღლითობით და სხვა დაუშვებელი ხერხების გამოყენებით;
გ) გამოცდაზე სხივი ნაშრომის ან დაუშვებელი ჩანაწერების (ე.წ. ’’შპარგაკის’’) გამოყენება;
დ) გამოცდაზე შეფასების დადგენილ ქულათა 50%-ზე ნაკლების მიღება;
· დანიშნული გამოცდის საპატიო მიზეზით გადავადება ან გამოცდაზე უარის თქმა შესაძლებელია სტუდენტის წერილობითი განცხადების საფუძველზე, მოთხოვნის საპატიო მიზეზის მითითებებითა და დასაბუთებით;
· გამოცდის განმეორებით ჩაბარების პირობებია:
ა) შესაბამისი ფაკულტეტის დეკანის გადაწყვეტილება სტუდენტის გამოცდაზე განმეორებით დაშვების შესახებ;
ბ) საბაკალავრო ან სამაგისტრო ნაშრომის არადამაკმაყოფილებლად შეფასების შემთხვევაში, მისი განმეორებით დაცვაზე წარმოდგენა იმავე სემესტრში დაუშვებელია;
გ) 41-დან 50 ქულამდე სემესტრული შეფასების პირობებში სტუდენტს კიდევ ერთხელ  ეძლევა დასკვნით გამოცდაზე გასვლის უფლება კურსის განმეორებით მოსმენის გარეშე;
დ) სემესტრულ დასკვნით გამოცდაზე ჩაჭრილ სტუდენტს, რომლის შეფასებათა ჯამი 41 ქულაზე არანაკლებია, კიდევ ერთხელ ეძლევა საბოლოო გამოცდაზე გასვლის უფლება კურსის განმეორებით მოსმენის გარეშე;
ე) თუ მიღებულ ქულათა ჯამი 41 ქულაზე ნაკლებია, სტუდენტი ვალდებულია განმეორებით მოისმინოს სასწავლო კურსი;
ვ) სტუდენტი გამოცდაზე განმეორებით დაიშვება მიმდინარე სემესტრის სასესიო პერიოდში, შესაბამისი ფაკულტეტის მიერ დამატებითი გამოცდისათვის დადგენილ ვადებში;
ზ) ძირითად და დამატებით გამოცდებზე გამოუცხადებლობის, ან არადამაკმაყოფილებელი შეფასების მიღების შემთხვევაში, სტუდენტისათვის განმეორებითი გამოცდის ინდივიდუალური წესით დანიშვნა შეუძლებელია.
· სტუდენტის შეფასება ხორციელდება შემდეგი წესით:
ა) დასკვნითი სემესტრული გამოცდის სავალდებულო ფორმაა წერითი გამოცდა. სასწავლო კურსის სპეციფიკის გათვალისწინებით იგი დამატებით შეიძლება ზეპირი გამოცდის კომპონენტსაც შეიცავდეს;
ბ) საკრედიტო სისტემით შეფასება ხდება  100 ქულიანი სისტემით. 
· მაქსიმალური შეფასების 91 - 100 % ნიშნავს  - A (ფრიადი)
· მაქსიმალური შეფასების 81 - 90 % ნიშნავს  - B (ფრიადი)
· მაქსიმალური შეფასების 71 - 80 % ნიშნავს  - C (კარგი)
· მაქსიმალური შეფასების 61 - 70 % ნიშნავს  - D (დამაკმაყოფილებელი)
· მაქსიმალური შეფასების 51 - 60 % ნიშნავს  - E (საკმარისი)
· მაქსიმალური შეფასების 41 - 50 % ნიშნავს  - Fx (ვერ ჩააბარა) სტუდენტს ეძლევა დამოუკიდებელი მუშაობით დამატებით გამოცდაზე ერთხელ გასვლის უფლება
· მაქსიმალური შეფასების 0 - 40 % ნიშნავს  - F (ჩაიჭრა) სტუდენტს სჭირდება შესაბამისი კურსის თავიდან გავლა.

თავი XIII. გამოცდების შედეგების გასაჩივრება ხდება შემდეგნაირად:
· სტუდენტი, რომელიც არ ეთანხმება სემესტრულ დასკვნით გამოცდაზე მიღებულ შეფასებას, უფლებამოსილია, შედეგის ოფიციალურად გამოქვეყნებიდან 1 კვირის ვადაში დასაბუთებული საჩივრით მიმართოს სასწავლო უნივერსიტეტის ხარისხის უზრუნველყოფის სამსახურს და მოითხოვოს შედეგების გადასინჯვა, საჩივარი დასაშვებია, თუ სტუდენტი უთითებს პროცედურულ დარღვევებზე და შეფასების დადგენილი სისტემის შეუსრულებლობაზე.

      თავი XIV. აკადემიური ხარისხის მინიჭება
· საუნივერსიტეტო განათლების ცალკეული საფეხურის (ბაკალავრიატის, მაგისტრატურის) დასრულების შემდეგ, კურსდამთავრებულს ენიჭება შესაბამისი აკადემიური ხარისხი. ბაკალავრის და მაგისტრის აკადემიურ ხარისხს, დადგენილი წესის თანახმად, სასწავლო უნივერსიტეტი გადაწყვეტილებით ანიჭებს შესაბამისი ფაკულტეტის წარდგინების საფუძველზე;
· აკადემიურ ხარისხს ადასტურებს სასწავლო უნივერსიტეტის რექტორისა და ფაკულტეტის დეკანის მიერ ხელმოწერილი და სასწავლო უნივერსიტეტის ბეჭდით დამოწმებული დიპლომი, სტანდარტული დანართითურთ; 
· სასწავლო უნივერსიტეტი აკრედიტაციის წარმატებით დასრულების შემდეგ, დიპლომის ფორმის და დიპლომის დანართის  გაცემის წესს დაარეგულირებს საქართველოს განათლებისა და მეცნიერების მინისტრის 2009 წლის 24 მარტის ბრძანება #162 და 2005 წლის 5 აპრილის ბრძანება #149-ის შესაბამისად. 

თავი XV.  სასწავლო პროცესის ცნობის წესი
გარდამავალ პერიოდში, ინსტიტუციური აკრედიტაციის მიღებამდე წმიდა გრიგოლ ფერაძის თბილისის სასწავლო უნივერსიტეტის სასწავლო პროცესის ცნობისათვის აუცილებელია, სასწავლო უნივერსიტეტის ხარისხის უზრუნველყოფის სამსახურის დასკვნა და აკადემიური საბჭოს თანხმობა, რასაც საბოლოოდ ხელს აწერს რექტორი. 
      

      


      

                                                                                                              დანართი #2

  წმიდა გრიგოლ ფერაძის თბილისის სასწავლო უნივერსიტეტში სტუდენტთა მობილობის მარეგულირებელი წესი

განხილული და დამტკიცებულია  	                                  დამტკიცებულია  უნივერსიტეტის  
აკადემიური საბჭოს   სხდომაზე                         რექტორის ბრძანებით  (# 8.09. 09წ.)    ოქმი #----2009 w.)

 საქართველოს განათლებისა და მეცნიერების მინისტრის 2010 წლის 4 - თებერვლის # 10/ნ ბრძანების - ,,უმაღლესი საგანმანათლებლო დაწესებულებიდან სხვა უმაღლეს საგანმანათლებლო დაწესებულებებში გადასვლის წესის დამტკიცების შესახებ’’, მოთხოვნების გათვალისწინებით, წმიდა გრიგოლ ფერაძის თბილისის სასწავლო უნივერსიტეტში სწავლების ორივე საფეხურზე სტუდენტთა მობილობის ხელშეწყობისთვის მოქმედებს შემდეგი წესები: 
1. მობილობის უფლება აქვს პირს, რომლის უმაღლეს სასწავლებელში ჩარიცხვა განხორციელდა კანონმდებლობით დადგენილი წესით და განათლების აკრედიტაციის ეროვნული ცენტრის ელექტრონულ პორტალზე გაიარა რეგისტრაცია; 
2. სტუდენტს, რომელმაც საქართველოს ან საზღვარგარეთის სხვა უმაღლეს სასწავლებელში გაიარა მთლიანი უმაღლესი საგანმანათლებლო პროგრამა ან მისი ცალკეული ნაწილი, შეუძლია, წმიდა გრიგოლ ფერაძის თბილისის სასწავლო უნივერსიტეტში ითხოვოს მობილობის წესით ჩარიცხვა და ამისთვის მის მიერ გავლილი სასწავლო პროგრამის, კურსების და მიღწეული შედეგების აღიარება;
3.  სასწავლო უნივერსიტეტში ჩარიცხული სტუდენტის მიერ სხვა უმაღლესი საგანმანათლებლო დაწესებულებაში, მათ შორის, უცხო ქვეყნის უმაღლეს საგანმანათლებლო დაწესებულებაში სწავლის პერიოდში მიღებული განათლების აღიარება ხდება იმ შემთხვევაში თუ დადგინდება მისი შესაბამისობა სასწავლო უნივერსიტეტის შესაბამისი კურიკულუმით გათვალისწინებულ კვალიფიკაციასთან და სწავლის შედეგებთან;
4. უცხოეთის უმაღლეს საგანმანათლებლო დაწესებულებაში მიღებულ განათლებას სასწავლო უნივერსიტეტი აღიარებს განათლების აკრედიტაციის ეროვნული ცენტრის მიერ განხორციელებული აღიარების დოკუმენტის წარმოდგენის შემთხვევაში;  
5. აღიარებას ექვემდებარება სტუდენტის მიერ გავლილი სასწავლო კურსები/დისციპლინები, რომლებშიც სტუდენტს მიღებული აქვს დადებითი შეფასება;
6. მობილობა შესაძლებელია განხორციელდეს უმაღლესი განათლების ერთი საფეხურის ფარგლებში;
7. წმიდა გრიგოლ ფერაძის თბილისის სასწავლო უნივერსიტეტი უფლებამოსილია განათლების აკრედიტაციის ეროვნული ცენტრის მიერ დადგენილ ვადაში დაარეგისტრიროს მობილობის ადგილები საფეხურებისა და ფაკულტეტების ან საგანმანათლებლო პროგრამების მიხედვით განათლების აკრედიტაციის ეროვნული ცენტრის  ელექტრონულ პორტალზე;
8. სტუდენტის მიერ გავლილი სასწავლო პროგრამის/კრედიტების აღიარება წმიდა გრიგოლ ფერაძის თბილისის სასწავლო უნივერსიტეტში ხდება იმ შემთხვევაში, თუ დადგინდება მათი შესაბამისობა საქართველოს უმაღლესი საგანმანათლებლო დაწესებულებების სასწავლო პროგრამებთან/კურსებთან;
9. წმიდა გრიგოლ ფერაძის თბილისის სასწავლო უნივერსიტეტი ადგენს მობილობის მსურველი პირის მიერ სხვა საგანმანათლებლო პროგრამის ფარგლებში მიღწეული სწავლის შედეგების თავსებადობას მის მიერ შეთავაზებულ საგანმანათლებლო პროგრამებთან და იღებს გადაწყვეტილებას შესაბამისი კრედიტების აღიარების შესახებ;
10. აღიარებას ექვემდებარება იმ საგანმანათლებლო პროგრამის ფარგლებში მიღებული კრედიტები, რომელზეც ჩარიცხვა და სწავლება განხორციელდა კანონმდებლობით დადგენილი წესით;
11. აღიარების გავლილი საგანმანათლებლო პროგრამის\კურსის და მიღწეული შედეგების საკითხს წყვეტს ფაკულტეტის საბჭო რომელიც საამისოდ ქმნის კომისიას; 
12. კომისია უფლებამოსილია დაადგინოს სხვა საგანმანათლებლო პროგრამის ფარგლებში მიღწეული სწავლის შედეგების თავსებადობა სასწავლო უნივერსიტეტის პროგრამებთან;
13. კომისიას უფლება ეძლევა აღიაროს ის სასწავლო კურსიც (კურსებიც) კი, რომელიც არ არის გათვალისწინებული წმიდა გრიგოლ ფერაძის თბილისის სასწავლო უნივერსიტეტის საგანმანათლებლო პროგრამებში;
14. სტუდენტის მიერ გავლილი სასწავლო კურსების შინაარსობრივი შესწავლის შედეგად შესაძლებელია დადგინდეს სასწავლო კურსების თავსებადობა მიმღები დაწესებულების საგანმანათლებო პროგრამით გათვალისწინებულ სასწავლო კურსბთან, მათ სახელწოდებებში არსებული სხვაობის მიუხედავად;
15. მიმღები დაწესებულება უფლებამოსილია გაიანგარიშოს სტუდენტის უფებამოსილება კრედიტებით  იმ საგანმანათლებლო პროგრამის შემთხვევაში, რომელიც არ არის შესრულებული ევროპული კრედიტების ტრანსფერის სისტემის შესაბამისად;
16. კომისია უფლებამოსილია, გასაუბრების საფუძველზე დაადგინოს სასწავლო უნივერსიტეტის საგანმანათლებლო პროგრამებთან მობილობის მსურველის ცოდნისა და უნარების თავსებადობა და საბოლოო დასკვნა წარუდგინოს სასწავლო უნივერსიტეტის ხარისხის უზრუნველყოფის სამსახურს;
17. წმიდა გრიგოლ ფერაძის თბილისის სასწავლო უნივერსიტეტში მობილობით ჩასარიცხი სტუდენტის შეფასების კრიტერიუმებს წარმოადგენენ: 
· დონორი საგანმანათლებლო დაწესებულების სტატუსი;
· დონორი საგანმანათლებლო დაწესებულეის სასწავლო პროგრამის ხანგრძლივობა;
· დონორ საგანმანათლებლო დაწესებულებაში აღებული კრედიტები;
18. აღიარება ფორმდება კომისიის გადაწყვეტილებით, რომელშიც მიეთითება სტუდენტის მიერ გავლილი საგანმანათლებლო პროგრამის შესაბამისობა მიმღები დაწესებულების პროგრამასთან, და აღიარებული კრედიტების რაოდენობა;
19. შესაბამის ფაკულტეტზე ან საგანმანათლებლო პროგრამაზე თუ მობილობის მსურველთა რაოდენობა რეგისტრირებული ადგილების რაოდენობას გადააჭარბებს, მაშინ ჩარიცხვის უფლებას მიიღებს რეგისტრირებული ადგილების შესაბამისი რაოდენობის ადგილების სტუდენტები, რომელთა ერთიანი ეროვნული და ერთიანი სამაგისტრო გამოცდების შედეგები აღემატება მობილობის სხვა მსურველთა შესაბამის შედეგებს;
20. მობილობის ბოლო საკონკურსო ადგილებზე თუ გავიდა ორი ან მეტი სტუდენტი სასწავლო უნივერსიტეტი განათლების აკრედიტაციის ეროვნული ცენტრის თანხმობით იღებს გადაწყვეტილებას კონკრეტულ საგანმანათლებლო პროგრამაზე ადგილების დამატების შესახებ;
21. მობილობის მსურველი სტუდენტი, რომელიც დაწესებულების მიერ მობილობისათვის დადგენილ ვადაში არ მიმართავს განცხადებით მიმღებ დაწესებულებას ჩარიცხვის თაობაზე კარგავს აღნიშნულ ფაკულტეტზე ან საგანმანათლებლო პროგრამაზე ჩარიცხვის უფლებას, გარდა კანონმდებლობით გათვალისწინებული შემთხვევებისა;
22. მობილობის მსურველმა სტუდენტმა, რომელმაც განათლების აკრედიტაციის ელექტრონულ პორტალზე გაიარა რეგისტრაცია სასწავლო უნივერსიტეტში უნდა წარმოადგინოს:
ა) განცხადება;
ბ) საგანმანათლებლო დოკუმენტი (ასლი), რომლის საფუძვეზეც პირი ჩაირიცხა დაწესებულებაში (თუ დოკუმენტი საერთაშორისო ენაზეა გაცემული, მაშინ მისი დამოწმებული თარგმანი);
გ) სასწავლო უნივერსიტეტის ნიშნების ფურცლის ასლი ორიგინალის ენაზე, რომელშიც მითითებული იქნება ყველა გავლილი კურსი\მოდული (თუ ნიშნების ფურცელი საერთაშორისო ენაზეა გაცემული, მაშინ მისი დამოწმებული თარგმანი);
დ) კურსის (კურსების) კრედიტების აღიარებისას ინფორმაცია მისი (მათი) შინაარსის, მისანიჭებელი კრედიტებისა და ფაქტიური შეფასების შესახებ;
ე) პირადობის დამადასტურებელი მოწმობის ასლი;
ვ) სასწავლო უნივერსიტეტის მიერ დადგენილი სხვა დოკუმენტები;
23. მობილობის უფლება სტუდენტს წარმოეშობა უმაღლესი განათლების შესაბამის საფეხურზე სწავლების ერთი წლის შემდეგ, სწავლების პერიოდში არ შედის დრო, რომლის განმავლობაში პირს შეჩერებული ჰქონდა სტუდენტის სტატუსი. სტუდენტს მობილობა შეუძლია განახორციელოს  კალენდარული წლის განმავლობაში ორჯერ, განათლების აკრედიტაციის ეროვნული ცენტრის მიერ დადგენილ ვადაში; 
24. წმიდა გრიგოლ ფერაძის თბილისის სასწავლო უნივერსიტეტი განათლების აკრედიტაციის ეროვნულ ცენტრს წარუდგენს სტუდენტების ჩარიცხვის სამართლებრივი აქტის პროექტს. განათლების აკრედიტაციის ეროვნული ცენტრის დადებითი დასკვნის საფუძველზე გამოიცემა ბრძანება სტუდენტის მობილობით ჩარიცხვის შესახებ, 1 ოქტომბრამდე შემოდგომის ან 1 მარტამდე გაზაფხულის სემესტრში;
25. მობილობით სტუდენტთა ჩარიცხვის შესახებ ბრძანება გამოცემიდან 7 დღის ვადაში იგზავნება განათლების  აკრედიტაციის ეროვნულ ცენტრში. მობილობის შედეგები აისახება რეესტრში;
26. სხვა დაწესებულებაში ჩარიცხვის უფლების მქონე წმიდა გრიგოლ ფერაძის თბილისის სასწავლო უნივერსიტეტის სტუდენტის სტატუსის შეწყვეტის შესახებ გამოიცემა ბრძანება და სტუდენტის მიმართვიდან ერთი კვირის ვადაში გაიცემა ბრძანებიდან ამონაწერი, საგანმანათლებლო დოკუმენტი და პირად საქმეში არსებული სხვა დოკუმენტაცია;
27. ერთიანი ეროვნული გამოცდებით და საერთო სამაგისტრო გამოცდების გარეშე საგანმანათლებლო პროგრამაზე ჩარიცხული სტუდენტების მიერ მობილობის უფლების მოპოვება ხორციელდება წმიდა გრიგოლ ფერაძის თბილისის სასწავლო უნივერსიტეტის საგანმანათლებლო პროგრამებზე სწავლების ინსტრუქციის შესაბამისად;
28. კანონმდებლობით დადგენილი გარიცხული\ამორიცხული სტუდენტები განიხილებიან სტუდენტის სტატუსის შეჩერებულ პირებად გარიცხვის\ამორიცხვის შესახებ ბრძანების გამოცემიდან 10 წლის განმავლობაში და ამ ვადაში შეუძლიათ მიმართონ დაწესებულებას სტუდენტის სტატუსის აღდგენის თაობაზე ან ისარგებლონ მობილობის უფლებით.
 წმიდა გრიგოლ ფერაძის თბილისის სასწავლო უნივერსიტეტის გადაწყვეტილება მობილობის მსურველი სტუდენტის კრედიტების აღიარების შესახებ, შეიძლება გასაჩივრდეს სასწავლო უნივერსიტეტის შესაბამისი ფაკულტეტის საბჭოში, ხოლო შემდეგ - აკადემიურ საბჭოში.

